
АСТАНА ҚАЛАСЫ САЯБАҚТАРЫНЫҢ ТОПЫРАҚ ФАУНАСЫНЫҢ
АЛУАН ТҮРЛІЛІГІН ЗЕРТТЕУ

Н.А Ахметбеков, А.Б. Ибраева,
Г.Е. Базарова, Б.Д. Әділ

Жануарлар әлемінің бір бөлігін топырақтағы жануарлар құрайды [1]. Топырақ
жануарларының табиғатта маңызы зор. Топырақты мекендейтін, онда өсіп-өнетін
организмдердің молдығы топыраққа жай ғана әсер етіп қоймай, топырақтағы
көптеген қосылыстардың бағытына, олардың қасиеттеріне зор ықпал етеді.

Топырақта мекен ететін көптеген зоофауналар, қарапайымдылар, төменгі және
жоғарғы сатылы жан-жануарлар, құрт-құмырсқалардың пайдасы көп. Мәселен,
жауын құрты әртүрлі өсімдіктер қалдығымен қоректеніп, денесі арқылы
органикалық заттарға бай, суға шыдамды топырақ түйінділерін шығарып топырақ
қабаттарын әрі бері тесіп өтіп, ондағы су– ауа режимін жақсартады.

Мониторинг жұмыстарын жүргізудің бастапқы бөлігінде де, ең алдымен,
мезофауна құрылымын зерттеген жөн [2]. Мезофауна топырақта жүретін
қышқылдық реакцияларға сезімтал. Қоршаған ортанының химиялық өзгеруі,
топырақтың физикалық қасиеттері жануарлардың алуан түрлігінің және түрлік
құрамының өзгерістеріне алып келеді. Сондықтан,  топырақтың ластануын
зерттеуде де құнды био-көрсеткіштердің бірі мезофауна құрылымы. Барлық
топырақтағы белсенді қозғалатын жануарлар түрлері мен саны өзгеріп, топырақтағы
аздаған өзгерістерге де сезімталдығын көрсетеді [3,4,5].

Жұмыстың мақсаты – Астана қаласының топырақ мезофаунасын зерттеу,
токсонамиялық құрылымын анықтау, топырақ мезофаунасының алуан түрлілігін
анықтау, топырақ мезофаунасының саны мен алуан түрлігінің салыстырмалы түрде
бақылау.

Қолданылған әдістер мен жабдықтар: Астана қаласының 3 саябақтарының
территориясында (Тұран даңғылы,  Д. Қонаев және Достық көшелері қиылысында
орналасқан саябақ –«Ғашықтар»; Бауыржан Момышұлы даңғылында орналасқан
саябақ – Бауыржан Момышұлы атындағы саябақ; № 1 Астаналық саябақ -
«Астана»), топырақ-зоологиялық әдістерін пайдалана отырып, топырақ
мезофаунасының зерттеу жұмыстары 2014 жылдың мамыр-қазан айлары
аралығында  жүргізілді.

Зерттеу нәтижелері: Бақылау жұмыстарын жүргізу кезінде топыратың 10-30 см
қалыңдығында  мезофауна шоғырланғаны байқалды. Бақылау нүктелерінде
мезафаунаның  3 тобы: зоофактар, фитофактар және сапрофактар кездесті.

Ең кең таралған зоофак өкілдері – құмырсқалар барлық жерде кездеседі.
Өрмекшілер «Ғашықтар» саябағында, "Бауыржан Момышұлы" атындағы

саябағында және «Астана» саябағында кездеседі. Қосқанаттылар ең аз кездесті.
Бауыржан Момышұлы атындағы саябағында зоофактардың ішінде өрмекшілер

басым түсті, ал қалған екі саябақта құмырсқалар басымдылық көрсетті.
Көпаяқтылар «Ғашықтар»  саябағында көп кездесті.

Фитофактардың ішінде мамыр қоңыздар, жиілігі 1,0-2,0 дана/м2 кездесті.



Сапрофактардың ішінде жауын құрты барлық зерттелген аймақтарда
байқалды. Жиілігі 0,8-15 дана/м2.

Кесте-1  Зоофактардың саны  мен кездесу жиілігі
Көрсеткіш-т
ер

Мезофаунаны топтарға бөлу
Өрмек-
шілер

Көпаяқ-
тылар

Қоңыз-да
р

Қосқанат-
тылар

Құмырсқ
алар

Қысқа
қанаттылар

«Ғашықтар» саябағы
Кездесуі, % 40,0 60,0 20,0 - 20,0 20,0
Орналасу
тығыздығы
дана/м2

3,2 2,4 0,8 - 0,8 0,8

Жалпы
тығыздығы
дана/м2

8,0

"Бауыржан Момышұлы" атындағы саябағы
Кездесуі, % 75,0 37,5 37,5 12,5 87,5 37,5
Орналасу
тығыздығы
дана/м2

4,4 1,6 2,0 0,4 16,4 2,0

Жалпы
тығыздығы
дана/м2

26,8

«Астана» саябағы
Кездесуі, % 50,0 50,0 25,0 25,0 62,5 -
Орналасу
тығыздығы
дана/м2

7,0 5,0 1,5 1,0 8,5 -

Жалпы
тығыздығы
дана/м2

23,0

Қорытындылай келгенде, топырақ омыртқасыздары өсімдік қалдықтарын,
органикалық заттарды ыдырату, гумыстың түзілуіне, топырақтың құнарлылығын
арттыруда, биогендік элементтердің айналымына т.б. зор үлес қосады. Топырақ
фаунасында әр түрлі токсаномиялық топтар кездеседі. Сондықтан топырақ
фаунасын зерттеу маңызды.

